LA FESTO DOU CINQUANTENARI
DE LA FOUNDACIOUN DOU FELIBRIGE

que sera celebrado lou 22 de mai 1904 A FONT-SEGUGNO
NOUTICO SU FONT-SEGUGNO E SIS ENVIROUN

Nosto intencioun, en publicant aquesto broucaduro, n'es pas, certo, de parla dou Felibrige;
lou Felibrige es proun couneigu a l'ouro de vuei; li Garcin, li Jourdanne emai d'autris autour
an dis ¢o que falié; dautris encaro, de segur, vendran groussi lou noumbre dis istourian
d'aquelo causo. Lou Felibrige a sa religioun, soun Diéu, e me countentarai, iéu, de dire
simplamen: Lou Felibrige es esta founda en 1854 a Font-Segugno, campagno
souloumbrouso a 5 minuto dou vilage de Casteu-Nou de Gadagno (Vau-Cluso.)

Vous demande la permissioun de reproudurre eici ¢o que disiéu dins la prefaci d'Amour e
Plour, recuei de mi proumiéri pouésio, publica en 1876 e que se trovo plus enco di libraire,
aquelo dicho fai couneisse Font-Segugno e sis enviroun:

Quand d'Avignoun anas a la font de Vau-Cluso, prenes la routo que passo a Casteu-Nou de
Gadagno; quand avés travessa aquéu marrit vilage, qu'aves davala la colo ounte i'es empega e
que vous trouvas a l'acoumencanco d'aquelo vasto plano touto enfresqueirado dis aigo de la
Sorgo, vous reviras naturalamen per un pau veire l'endré que venes de passa e la colo que
venes de descendre. E 'n vesent aquéu vilajoun qu'aubouro sis oustau d'estage en estage, en
se restregnent sempre vers sa cimo, € 'n boutant en dessus de touti sis oustau, sa gleiso e
soun clouchié, de maniero que lou vilage fai I'autar, vous dises coume touti aquéli qu'an passa
per aqui: — Te! qu'aco 's pintouresc!

Piei voste regard seguis la colo dou coustat de 1'auro, e souto uno tousco espesso de roure e
de platano veses blanqueja quicon... Aquéu quicon es lou casteu de Font-Segugno; souto
aquelo tousco de roure et de platano la bruno Zani a treva e soun felibre 1'a belado, 1'a amado
e 'a cantado.

Adounc, coume veses, Font-Segugno a touti li dre d'estre caro a la literaturo prouvencalo. Es
amor d'aco que lirlandés William-Bonaparte-Wyse, prince e felibre, i€ doune per
1'Ascensioun de 1867 sa reialo felibrejado.

Mais se la curiousita vous tento e que vougues ana veire aquéu lio de delice, avans de vous
adraia vers lou valoun souloumbrous, arrestas-vous un moumen sus Camp-Cabeu.



